
 
REWƁE SUƁEE KOOLĀDO – B10 

 
 

  Rewbē fa njumlā mo’on bur ka worbe, 
Ngam man fa sey wurtoyon subtoyon be, 
Tiinon ngaron nyannde nden faaboyon be, 
Cubton Buhāri o burdo e mabbe, 
E arduki lesdi fa subtee Buhāri. 
 
 
Ngeccē ka worbē mo’on accoyoo on, 
Toree be wi’eebe ga Allah be dal’on, 
Ammā fa min mi wi’āyi fa turton, 
Ngāree ka hakkilo bee djoyre mōdon, 
Baniini baniini kebon yiigo njayri. 
 
 
Dabbe toyē jam’iyya nga Buhāri, 
Nga don noddoyē ANPP mi laari, 
Misaaluuji mā ga kazā nga mari, 
Subteenga kanngā ni minkam mi sawri, 
Janar subtoton arda lesdi Buhāri. 
 
Njawdee ngaree moftoyee subtoyee mo,  
Kō on yi’ay mo mi tinndinoyan mo, 
Mi anndi ko ngiddon munyee taa lafee mo, 
Keetindoyee ngewta am shim mi mēmo, 
Mi wolwan ko ngiddon e nder shi’iri. 
 
Neddo to nyiddi lafon ō o boddo, 
Neddo to balwi lafon ō o labdo, 
Neddo to tekki lafon ō o cewdo, 
Neddo to rammi lafon ō o juddo, 
Subee mo ko ngiddon fu ō do mari. 

